
13-от СОСТАНОК НА КОНФЕРЕНЦИЈАТА
НА ПАРЛАМЕНТАРНИ КОМИСИИ ЗА ЕВРОПСКИ ПРАШАЊА/ИНТЕГРАЦИИ НА  ЗЕМЈИТЕ ОПФАТЕНИ ВО ПРОЦЕСОТ ЗА СТАБИЛИЗАЦИЈА И АСОЦИЈАЦИЈА ОД ЈУГОИСТОЧНА ЕВРОПА - КОСАП 
25-26  февруари 2018 година

Скопје,
ЗАВРШНА ИЗЈАВА

13-иот состанок на  Kонференцијата на  парламентарните комисии за европски интеграции/прашања на земјите учеснички во Процесот за стабилизација и асоцијација на Југоисточна Европа-КОСАП беше оддржан во Скопје, на 25-26  февруари 2018 година, во Собранието на Република Македонија.

На состанокот учествуваа членовите на парламентарните комисии за европски интеграции/прашања од Албанија, Босна и Херцеговина, Македонија, Црна Гора и Србија. 

Членовите на Комисиите за европски интеграции на Големото национално собрание на Република Турција и на Парламентот на Косово присуствуваа на Конференцијата како набљудувачи. 

Претседателот на Комисијата за европски прашања и контрола на Европските фондови на Парламентот на Бугарија, претставниците на Европскиот парламент, претставниците на  невладините организации и претставниците на  дипломатскиот кор учествуваа на состанокот како специјални гости.
Со цел за редовна размена на ставовите по однос на прашањата, кои што се однесуваат на Процесот за стабилизација и асоцијација (ПСА), како и на процесот за проширување на ЕУ, а во врска со Новата Стратегија за кредибилна перспектива на проширувањето и за поголем ангажман на ЕУ со земјите од Западен Балкан на Европската комисија, членовите  на 13-тата КОСАП Конференција во Скопје:  
1. 

Ги поздравија приоритетите на Бугарското претседателство со Советот на 
ЕУ, во првата половина на 2018 година, во однос на европската 
перспектива и поврзаноста на Западен Балкан, како и оддржувањето на 
Самитот на шефови  на држави и влади во април годинава, посветен на 
Западен Балкан. Во тој контекст, позитивно ја оценија  обновената 
поддршка  на ЕУ за  иднината на регионот како составен дел на ЕУ, по 
состанокот на Европскиот совет во Солун во 2003 година; 
2. 

Изразија целосна согласност со оценките соддржани Стратегијата за 
кредибилна перспектива на проширувањето и за поголем ангажман на ЕУ 
со земјите од Западен Балкан и ја подржаа политиката  на проширувањето 
како долгорочен и 
стратегиски концепт во Европа и во регионот, кој ќе 
придонесе кон заеднички придобивки за мирот, безбедноста и 
просперитетот на Европа. 
Позитивно  го оценија новиот пристап на 
Стратегијата како документ кој определува обврски, не само за 
земјите  од Западен Балкан,туку и за ЕУ, односно процесот на
проширување 
го 
прави 
двонасочен. Истовремено искажаа задоволство 
во врска со 
Планот на Европската комисија за пообединета,посилна и 
подемократска Унија-2025 година, во кој се предлага, врз основа на 
важечките  договори,  подобрување  на  ефикасноста  на процесот за 
донесување на одлуки во рамките на ЕУ, со унапредување на 
процесот на 
гласање со квалифицирано мнозинство за прашањата за
надворешната политика или за прашањата од внатрешниот пазар;
3. 

Позитивно го оценија зголемувањето на финансиската поддршка за 
имплементација на Стратегијата, која во 2018 година ќе изнесува една 
милјарда евра за поддршка на процесот на трансформација на општествата 
на земјите од Западен Балкан, како и на Инвестициската рамка за Западен 
Балкан, во која Инструментот за претпристапна помош-ИПА постепено ќе се 
зголемува до 2020 година и ќе има централна улога во поттикнувањето на 
финансирање  на странски инвестиции во регионот; 

4. 

Ја поздравија Иницијативата на Европската комисија за зајакнување на 
владеењето на правото со проширување на постојните инструменти за 
преговарање и на акциските планови за сите земји од Западен Балкан. Се 
согласија дека овие политики  треба да се прилагодуваат кон стандардите 
на ЕУ, преку подобрување на оценувањето на спроведените реформи, со 
вклучување на нови советодавни мисии во сите земји;
5.  
Ја поддржаа Иницијативата на Европската комисија за зајакнување на 
соработката во областа на безбедноста и миграцијата преку  поголема 
соработка во областа на борбата против организираниот криминал, 
тероризмот и насилниот екстремизам како и во областа на пограничната 
безбедност и управување со миграциите;

6. 

Позитивно ја оценија Иницијативата на Европската комисија за поголема 
поддршка за социо-економскиот развој со фокус на вработувањето и 
социјалната политика;

7.  
Се согласија со Иницијативата на Европската комисија за зголемување на 
транспортната и енергетската поврзаност на регионот со ЕУ, вклучително и 
поддршката за новите инвестиции, со акцент на зајакнување на 
Енергетскиот сојуз на ЕУ во сите негови димензии и негово проширување со 
земјите од Западен Балкан;
8. Ја акцентираа важноста на Иницијативата на Европската комисија за 
дигиталната агенда за Западен Балкан, преку полесно намалување на 
трошоците за роаминг, поддршка на воведување широкопојасен интернет 
во регионот и развој на системите за електронска управа, електронска 
набавка, електронско здравство и развој на дигиталните вештини;

9. 

Се согласија со Иницијативата на Европската комисија за поддршка на 
помирувањето и добрососедските односи, која опфаќа поддршка за 
транзициската правда, проблемот со исчезнатите лица и зголемената 
соработка во областа на образованието, културата, младите и спортот;
10. 

Изразија поддршка на Берлинскиот процес, инициран од германската 
канцеларка Ангела Меркел и на оддржаните самити во Берлин, Париз, 
Виена, Трст, како и на претстојниот  самит  во Лондон, кои се во насока на 
ревитализирање  на политиката на проширување и видливо ја зајакнаа  
регионалната соработка. Особено го поздравија потпишувањето на 
Декларацијата за регионална соработка на министрите за надворешни 
работи од Западен Балкан, во Виена, за решавање на билатерални 
прашања, во која повикуваат да нема блокирање на напредокот на 
соседите кон членството во ЕУ. Го истакнаа значењето на Договорот за 
транспортна заедница, потпишан во Трст, потребата од негово 
спроведување преку конкретни развојни проекти,  како што е Коридорот 8 
 
и 10, со цел да се подобри транспортната инфраструктура и 
регионалното 
поврзување,  подобрување  на  економиите  и  животниот стандард на
граѓаните. Го поздравија  основањето на Регионалната младинска 
канцеларија за соработка (РИКО) со седиште во Тирана, како 
можност за 
враќање на довербата кај младите и унапредувањето на нивната 
меѓусебна соработка,  на патот кон ЕУ;

11. 

Ја нагласија важноста на вклучување на организациите и здруженијата на  
граѓанското општество, и пошироко  на  ниво на секој граѓанин, во работата 
на парламентарните комисии за европски интеграции/прашања,од аспект на 
следење на ЕУ законодавството  и промовирање на европските вредности;
12. 

Предложија да се даде поголем импулс на регионалната соработка помеѓу 
парламентарните комисии за европски интеграции/прашања во 
промовирање на европските вредности, размената на најдобри пракси при 
усвојување и хармонизирање на националната легислатива со европското 
право, и зајакнување на парламентарната надзорна функција;
13. 

Изразија очекување  за заокружување на интеграцијата на земјите од 
Западен Балкан во Европската унија  до 2025 година.
14. 
Земјите учеснички во Процесот за стабилизација и асоцијација искажуваат 
готовност за континуитет на меѓусебната соработка и му изразуваат  
благодарност на   Собранието на Република Македонија за организирањето 
на 13-та  КОСАП конференција и изразуваат потполна поддршка  на 
следното претседателство – на Парламентот на Црна Гора.

Скопје,26 февруари 2018                                                                                                   
